
ABSTRAK

Kajian ini dilakukan untuk mengenalpasti isu-isu yang mempengaruhi anggota
Tentera Darat Malaysia (TDM) yang berkhidmat di kawasan bandar, terlibat di
dalam pelanggaran disiplin hingga membawa kepada penyalahgunaan dadah.
Seramai 379 anggota TDM yang terdiri daripada anggota berpangkat Koperal
ke bawah dan bertugas di kawasan Kuala Lumpur serta Selangor telah dipilih
secara rawak untuk menyertai kajian ini. Melalui kajian yang telah dilaksanakan
sebanyak empat pembolehubah telah dikenalpasti amat mempengaruhi
anggota TDM iaitu faktor kewangan, tekanan kerja, keadaan sekeliling dan
keluarga di dalam penyalahgunaan dadah. Bagi menyemak ketepatan isu ini
alat kajian yang digunakan adalah Mooney Problem Check List (MPCL).
Data-data yang diperolehi telah dianalisis dengan menggunakan perisian
‘Statistical Package for the Social Sciences’ (SPSS 12.0). Daripada hasil kajian,
Pengkaji mendapati faktor kewangan merupakan pembolehubah yang paling
signifikan membawa kepada penyalahgunaan dadah dan faktor keluarga pula
dilihat tidak mempunyai perkaitan yang signifikan. Sehubungan itu, Pengkaji
telah mengutarakan beberapa cadangan untuk kajian yang akan dilakukan

pada masa hadapan dan juga tindakan untuk mengatasi masalah tersebut.

